
мудр, верен, от съхранениа заповедей божиих свободен верится быти. 
Вси бо вкупе, толико богатии, елико убозии, толико силнии, елико не-
мощнии, толико началници, елико царие, толико духовнии, елико мирь-
стии, толико мужеск пол, елико женьск, съхраняти заповеди божий зело 

л 487 об. должни есме под казнью II или временною или вечною, яко в многих подоб-
ницех священнаго писаниа внизу писаных доволно явно будеть. Пишеть 
бо како Абдон, человек исполнь духа пророчьскаго, благ и свят пророк, 
погибе от лва убиен, егда противу заповеди божьи хлеб снесть у лжепро
рока, яко же пишеть в третьей книзе царьств, глава 13. Аще пророк 
исполнь духа божиа к свят человек, единоя ради хлебныя снеди, яко Адам 
и Евва в смерть впаде, и первии прародители наши рукою божьею сътворе-
нии яко преступники заповедей божьих казнь приаша, от безсмертиа 
в убожество смерти низвержени, како безаконнии и неправеднии человеци 

л. 488 грешници, || вещей церкви православный противу правды и божьи заповеди 
грабители гнева божиа и казни всемогущаго избыти могуть? 

И не токмо единому богу послушание в хранении заповедей его тво-
рити должни есме, но и настоателем святыа его церкви послушание святое, 
еже болши есть неж жертва смиренным сердцем всем благоговением тво-
рити должни есме, да не с Кореей и Дафаном и Авироном вкупе с две-
мастых и пятьюдесять их съветники, иже ради гордости и непослушаниа 
яко заповедей божьих преступници на Аарона и Моисея настоятелей 

л. 488 об. церкви еврейские ропщущих, нас земля поглоти живых. И да не снидем II 
в ад живи,1,0 яко пишеть в книзе Числ, глава 16. Також Мариа, сестра 
Ааронова, за непослушание и роптание на настаятели церкви и съборища 
еврейскаго проказою поражена бысть, яко глаголется в Числех, глава 12. 
Тако же Надав и Авиа, братья, сынове Аароновы, съгревшесь вином и 
пьяни вложше в кан^ила огнь да принесуть обоняние пред господем, еже 
им не бе повеленно, вземлюще себе без послушаниа и повелениа настоа-
телей своих чин6 службу настоятеля церковнаго, погибоша огнем боже-
ственым в пустыне, яко пишеть в Левитех, глава 10, и в Числех глава 11. 

л. 489 Qe коль тяжкою казнью погибоша обоняііние принести хотящий богу 
живому възбранени быша, коликою же мукою, иже принесенная и богови 
данная отняти не боятся? Мучими будут безчисленое! 

Иные писание божественое възпоминаеть подобники, в них же не
послушание многих злых и безаконных человек спротивных заповедей 
божиим и настоятелем святыя церкви тяжце казнь приемше коль светле 
зрети можем! Сего ради заповеди божиа и настоятеля презрети нам не по-
добаеть никогда же, но им всегда и в всем смиренным и чистым послуша
нием повиноватись нам подобает. Аще кто спротивно творить, съгрешаеть 

л. 489 об. смерьтне и преііступник заповедей божиих обрящется и за сиа муки зде и 
в будущем избыти не възможеть. Сего ради вся яже нам повелевають, 
яже глаголють, яже усты еуангельскими проповедують, с послушанием и 
благоговением творити должни есме по повелению господню, яко пишеть 
Матфей, глава 23: Яже глаголють творите, по делом же их не творите, 
и прочья. Сего ради послушание едино есть, иже веры сподобление на-
следуеть; без него же всяк верный и свят неверен осудится, елико верен 
и свят быти видится. Послушание бо к живота вечнаго получению велми 

л. 490 есть II плодоносно, и мы бо в настоящем сподобляемся благодати и в буду
щем славы и вечнаго спасениа, без него же сподобимся в настоящем веч
наго отриновениа, а в будущем огня вечнаго и безконечнаго. Сего ради 
всяк верный человек, якова чину ни будеть, настоятелем своим в достой
ных и благоугодных скоро и с смирением покарятись должен есть. 

т> а В ркп. жив и; перед и вытерта одна буква. б Чин вставлено на поле. 


